
De 3 Nonnen vo Soizburg des geht untat d´Haut 
haums den Wohnsitz geklaut 
Da Probst wor    gaunz entsetzt 
Wer hot de Jungfraun vasetzt 
Mir haums net gwisst  schreit da Polier 
Do kinama wirkli  nix dafia 
ma muas de gaunze  Gschicht nenna 
san erscht ban ausramma firakemma  

Da Ebner Matthias wor ban Mandorfa Poid in 
da Lehr 
Mocht sich söbständig   hot nur Gscher 
Auf d´Hockmaschin   er schnö scheißt 
Weils des Romvieh   oiweu schmeißt 
Daut net laung  kriagt auch Risse 
Mathias duat schwoassn grod a bissi 
Brennt liachtalo, ois wauns da Teufi hoid 
Des lernt ma ois  ban Mandorfa Poid

D´Luanga Traudi de fesche Puppn 
hot koa Zeit fia d`Goidhaumgruppn 
trogt gerne Rosa und feine Spitzn 
Muas bis auf d´Untawäsch ois sitzn 
moastat nebnbei im Logahaus 
Do kentsase bessa wia d´Mauna aus 
Des Bauzal     steht gern vorn 
Fia one zgscheit, 2 sans net worn

Van daLayen de blede Kua 
hot unterschrieben Mercosur 
daweu de produziern 
dan mir renatouriern 
mir liefern eana VW Kracksn 
zoin dans mit Hendlhacks 
losts uns mit Rindvicha in Rua 
vo de hauma söba gnua

Da Gegenleitern Phillip wird Gemüsenbauer 
Is vo Neikircha  da gressa Schaua 
S´Gschäft vloriert  fantastisch 
Und ziagt an jedn üban Tisch 
Da Orbatshuaba der schlaue Fuchs 
Hot eam en Baugrund o´gluchst 
da Schreckseis treibt  en Preis en d´he 
Fia de dafäudn Erdöpfe 

da neiche VzBgm Mandorfer Florian 
Tritt´s Erbe vom Wenzl  Adi an 
Du brauchst Bergschuah keine Schlapfen 
Er hinterloßt dir große Stapfen 
De letztn Johr    host eh schau zügit 
Und große Hemden gebügelt 
Da Sessl vom Adi hot e a poor Spreitzn 
Des mitn Gwicht muast net ausreizn

ban Jadgleiter von Sierning en Straßmair Hubert 
Rennt zu beginn  ois vakehrt 
Da Lehner Sigi  ois Jungjäger 
Muas este Johr treibn wia a jeda 
Gschossn haums nur  a blede Gauns 
2 oide Hosn  an Fuchs ohne Schwanz 
Sgaunze Wüd  is en Hoiz bliebn 
da Sigi hots mit de Hasen triebn

Da Göschl Karl Heinz Vize vo Sierng 
Tuat se so gerne präsentiern 
Ois Eröffnungsredner druckta umadum 
Aum Ende schloft des Publikum 
En Sierng stengan Eröffnungen au 
Des ASZ kimmt eh Zeit drau 
Des oide Graffl bringts dort vabei 
De rotn hoffn     geh koidtsn glei

Bei da Hübana Musi mit Schwung 
Spüt mit oid und jung 
San dabei nur gscheidi 
Wia da Blass und da Scheidi 
drum lond da Sturmi des is eam wert 
schau auf hoiba siemi zan Konzert 
mit de oidn d´Renza is a gfrett 
de kehrn um 8:00 schau ins Bett 

Steyr wöht seit Johrzehnten rot 
Sierng schau laung   an rotn hot 
A en Ternberg   seit a poor Johrn 
Steht a Sözi   gaunz vorn 
Vor 3 Wochn en Oscha    des hot uns gföt  
Haums an rotn Burgamoasta gwöt 
wo führt des im Steyrtoi nu hi 
sogor de schworzn Pforran san dahi



Da Laundesrot Dörfl ruaft a Hausordnung ins 
Leben 
Damit is de Richtung  vorgegeben 
Da Elch Emil    kau doa wos a wül 
Er kriagt vo eam kein Asyl 
In dieser Hausordnung  steht geschrieben 
Nur wer raugt und sauft    wolln wir lieben 
Und host a Glotzn gaunz oben 
Wirst du nicht abgeschoben

Bei da Treibjogt en Neikircha des is neu 
Wor Goidhaumgruppn  mit dabei 
Ois Treiber haumsase  aufdrängt 
Im Hoiz durch d´Stauna  durchizwängt 
Da Jogdleita sogt  za de Mauna 
Gschossn wern heit  nur Hauna 
doch aum End  kemmans daher 
Mit 7 ausranschierte Hea


